Приложение № 3
«Саха тыла - өркөн өйбүт»
Төрөөбүт тыл күнүгэр аналлаах дьоhүн кэпсэтии сценарийа
Олунньу 13 күнэ 2023 с.
«Саха омук тыла үрүйэ уутун курдук сэргэх,
сир симэҕин курдук сиэдэрэй»
Амма Аччыгыйа

Дьарык сыала - соруга: 
Тыл күнүн суолтатын, С.А.Новгородов төрөөбүт тыл сайдарын туһугар оҥорбут өҥөтүн билиһиннэрии. 
Оҕо сахалыы тылынан саҥарыахтааҕын өйдөтүү; 
Оонньуу нөҥүө оҕо төрөөбүт тыл күнүн суолтатын тылын-өһүн өйдүүрүн ситиһии;
Ийэ тылга тапталы иҥэрии.
Дьарык кээмэйэ: 30 мүнүүтэ. 
Дьарык ыытыллар ньымата: бэсиэдэ, ырытыһыы, санаа атастаһыыта, оонньуу, күрэс, тыл этии, дорҕоонноохтук ааҕыы ньыматын сайыннарыы..  
Туттуллар тэрил: 
- сценарий; 
- методическэй ыйынньык; 
- презентация; 
- Новгородов С.А. портрета ; 
- видеоролик; 
- бэргэн этиилэр;
- А2 уонна  А3 кумааҕылар.
I түһүмэх: (Саха Өрөспүүбүлүкэтин гимэ тыаһыыр)
Учуутал киирии тыла: (5 мин)

Саамай кэрэ, саамай күндү,
Умнуллубат, уостан түспэт,
Ийэ тэҥэ нарын-намчы,
Мунчаардахха, мунаардахха,
Ырыа буолан саататар,
Саамай уустук санаалары
Сатаан этэр кыаҕы биэрэр,
Ханнык эрэ күҥҥэ аналлаах
                                         Биһирэм кэпсэтиибитин, (Разговоры о важном)
Саҕалыырбытын көҥүллээҥ.
· Оҕолоор бүгүн туох күнэй?
· Саамай сөп. Бүгүн төрөөбүт тыл уонна сурук – бичик күнэ. Онон бүгүҥҥү биһирэм кэпсэтиибит төрөөбүт тыл күнүгэр ананыаҕа.
· Төрөөбүт тыл диэн тугуй?
· Саамай сөп. Тыл - саха омук үтүмэн үйэлэргэ чочуйбут, чопчулаабыт өйдөбүлэ, өлөрү кыайбыт өйө. Саха тылыгар норуоппут олоҕо, кута-сүрэ, майгыта-сигилитэ, өйө-санаата, иэйиитэ, философията - барыта баар.
· Тоҕо уонна хаһааҥҥыттан тыл күнүн бэлиэтиибитий?
· Семен Андреевич Новгородов диэн кимий?
Видеофильмы көрдөрүү: «Ийэ тыл түсчүтэ» https://youtu.be/Ftv0KTMTgYw
(дикторскай текст)
Саха литературатыгар А.Е.Кулаковскай, А.И.Софронов, Н.Д.Неустроев, П.А.Ойуунускай ааттара үрдүк суолталааҕын курдук саха тыла наука буолан сайдарыгар Семен Андреевич Новгородов аата, кини өҥөтө быһаччы суолталаах. Бүгүн саха омук олоҕор үйэлээх кэскили төрүттээбит үөрэх-сайдыы киэҥ дуолун тэлэйбит саха чулуу уола С.А.Новгородов төрөөбүт алгыстаах күнэ. Семен Андреевич баара суоҕа күн сиригэр 32 эрэ сыл олорбута. Ол эрээри оччотооҕу саха бастакы үөрэхтээх эдэр ыччата, төрөөбүт норуотугар үөрэх хайаан да наадалааҕын өйдөөн, ону олоххо киллэриигэ  ис сүрэхтэн дьулуһан үлэлээбитин курдук А.С.Новгородов кылгас олоҕун эмиэ онно анаабыта.
Кини 1892 сыллаахха олунньу 13 күнүгэр Чурапчы улууһун Болтоҥо нэһилиэгэр Чуораайытта алааска уон оҕолоох ыалга алтыс оҕонон күн сирин көрбүтэ. Бастакы учууталынан 1902 сыллаахха үөрэппит Андрей Винокуров буолар. Уонча оҕону мунньан чааһынай үөрэппит. Сэмэн киниэхэ сылтан ордук үөрэнэн баран суруйар, ааҕар, тылбаастыыр буолбут. 1905 сыллаахха Дьокуускайга реальнай училищаҕа үөрэнэ киирэр. Сэттэ сыл үөрэнэн бүтэрбитэ. Ити сылларга «Саха саҥата” диэн бастакы сурунаалга “Сайын”, “Таатта ырыата”, “Сут ырыата”, “Хонон турбут ырыата” норуот айымньытын туһунан суруйбут ырыаларын бэчээттэтэр. Үөрэҕин бүтэрэн Дьокуускай уокурук начальнай оскуолатыгар, Бүлүүгэ 4 кылаастаах училищаҕа учууталынан үлэлиир. 1913 сыллаахха Петербург куоракка үөрэнэ киирэр. Ити сыл бүтүн Россиятаҕы норуот үөрэҕириитин туһунан  мунньах буолар. Новгородов Саха сирин аатыттан кыттар. Сахалар тустарынан кинилэр оскуолаларын уонна үөрэххэ бырааптарын чааһынан, диэн дакылаат оҥорор. Саха оскуолаларын, оҕолорун саха тылынан үөрэтэргэ, сахалыы учебниктары бэчээттииргэ, үбүнэн көмөлөһөргө тыл этэр. Мунньах икки пууннаах резолюция ылынар: 
1. Саха үөрэнээччитин төрөөбүт тылынан үөрэтии;
2. Инникитин научнай ньымалары уонна холобурдары туттар саха национальнай оскуолатын тиибин үөскэтэргэ дьулуһуу.  
1916 сыллаахха улахан үлэтинэн Э.К. Пекарскай тылдьытыгар рецензия бэчээтэппитэ буолар. Бу сыл латыын бэлиэтигэр олоҕуран саха алпаабытын оҥорор. Бу иннинээҕи аҕабыыттар оҥорбут алпаабыттара туттуллубатахтара. Бу алпаабыт улахан итэҕэһинэн улахан буукуба уонна сурук бэлиэтэ суоҕа буолар. Бу алпаабыты 1929 сыллаахха диэри туттубуттара. Онон бу алпаабыт уһуннук уонна киэҥник тарҕаммыт алпаабытынан буолбута. 1917 сыллаахха бастакы букубаар «Сахалыы сурук-бичик» 4 тыһыынча экземпляринан бэчээттэнэн тахсыбыта. Бу сахалыы бастакы кинигэ этэ. 1919 сыллаахха Иркутскайдааҕы тыл университетыгар саха тылын үөрэтэр кафедраны арыйарга диэн дакаастыыр. Ити кини баҕа санаата Сэбиэскэй эрэ былаас олохтоммутун кэннэ туолбута. Саха тылын төрдүн-ууһун үөрэтэр, дакаастыыр, чинчийэр. Саха тылын үөрэтэр тэрилтэни тэрийэ сатаабыта да ол кыаллыбатаҕа. 1919 сыллаахха сахалыы үөрэҕи тарҕатар ааҕар оскуолалар арыллыбыттара,  кини онно лекция аахпыта, үөрэппитэ. «Сахалыы саҥарыах, урааҥхайдыы онулуйуох» диэн илиинэн суруллар сурунаал таһаартабыттара.  1920 сыллаахха саҥа “Букубаар” тахсар. Ааҕар кинигэ бэлэмнэнэр, элбэх экземплярынан учебниктар тахсаллар.
Көрбүт видеофильмы  дьүүллэһии:
1. Саха бастакы алпаабытын ким оҥорбутай?
2. Саха билиҥҥи алпаабыта хас буукубалааҕый?
3. Бастаан оҥоһуллубут  алпаабыт туох сыыһалааҕый?
4. С.А.Новгородов соҕуруу ханна үөрэммитий?
5. Новгородов Э.К.Пекаркай ханнык үлэтигэр көмөлөспүтүй?
6. С.А.Новгородов 1917 с. оҥорбут бастакы букубаарын аата?
7. Новгородов Питербурга үөрэнэ сылдьан туох мунньаҕар кыттарый?
8. Онно ханнык боппуруостары көтөҕөрүй?
9. Кини туох баҕа санаата кини тыыннааҕар туолбатаҕай?
Бөлөҕүнэн үлэ сорудахтара:
II түһүмэх: «Аман өс» араатардар күрэхтэрэ (темалар холобурдара “Таптыыр сахам тылынан”, “Саха тылын сайдар кэскилэ”, “Саха тылын инники дьылҕата”)
III түһүмэх.
«Биһиги ийэ тылбыт дууһаны долгутар, өйү үлэлэтэр күүстээх-кыахтаах, имэҥнээх-илбистээх кэрэ-дьикти тыл», - диэн тыл маастара В.М. Новиков-Күннүк Уурастыырап бэргэнник эппитэ. Саха суруйааччыларын айымньыларыгар ийэ тыл имэҥэ түмүллэ сылдьар.
Псевдонимнар кистэлэҥнэрэ:
Амма Аччыгыйа – 
Суорун Омоллоон – 
Далан -  
Алампа -  
Кындыл - 
IV түһүмэх. Төрөөбүт тыл туһунан уус-ураннык ааҕыы күрэҕэ
Мин тылым - мин тохтор тойугум,
Мин тылым - мин туойар хомуһум,
Кэриэһим кэннибэр хааларым:
Кэхтибэт кэрэкэ тылларым
(П.А.О.)
V түһүмэх. Хамандыырдар күрэхтэрэ
1. Семён Андреевич Новгородов ханна, хас сыллаахха төрөөбүтэй?
2. Төрөөбүт тыл күнүн ким төрүттээбитэй уонна хаһан?
3. Сахалартан бастакы тылга наука кандидата?
4. Саха тылыгар икки буукубанан бэлиэтэнэр бүтэй дорҕооннор.
5. «Бэлэм буол», «Кэскил» хаһыакка өр сылларга үлэлээбит суруйааччы.
6. Пунктуация диэн туох үөрэҕэй?
7. Саха тылыгар хас падеж баарый?
8. Киминэн? Тугунан? Ханнык падеж ыйытыытай? 
9. С.А. Новгородов төрөөбүт норуотун кэрэ кэскилигэр анаан суруйбут хоһооно?

10. Хоһоон ааптара.
Эппэр ийэм үүтүн кытта
Иҥмит эбит, быһыыта,
Кустук өҥнөөх
Кымыс сыттаах
Сахам мандар саҥата.
11. Хоһоон ааптара.
Төрөөбүт төрүт тыл
Сөрүүн сүөгэй курдук
Сүрэҕи-быары сылаанньытар.

VI түһүмэх. Өс хоһооннорун ситэрэн биэр.
• Кулгаах ырааҕы истэр, …
• Алгыс баһа сыалаах, … 
• Тонтон толлубат, …
• Ойуурдаах куобах охтубат, … 
• Үөрэх баар - … 
• Сүгэ кыайбатаҕын ... 
• Норуот күүһэ - ... 
• Аҕыйах тыл минньигэс, ... 
• Киһи тыла - ... 
• Кырдьаҕастан алгыһын, …

Эппиэттэр:
1. Псевдонимнар кистэлэҥнэрэ:
Амма Аччыгыйа – Н.Е. Мординов 
Суорун Омоллоон – Д.К. Сивцев 
Далан -  В.С. Яковлев 
Алампа -  А.И.Софронов 
Кындыл – И.М.Гоголев 
V түһүмэх. Хамандыырдар күрэхтэрэ
1.	Чурапчы, Болтоҥо, Чуораайытта алааһа, 1892 с. Олунньу 13 күнгэр
2.	Бастакы президент М.Е.Николаев 1996 сыллаахха.
3.  П.А.Ойуунускай
4. нь, дь
5. Н.Е.Мординов – Амма Аччыгыйа
6.  Сурук бэлиэтэ.
7. 8
8. Туттуу түһүк
9. «Төрөөбүт соругум»
10. Семен Данилов
11. Күндэ
VI түһүмэх. Өс хоһооннорун ситэрэн биэр.
• Кулгаах ырааҕы истэр, харах чугаһы көрөр.
• Алгыс баһа сыалаах, кырыыс баһа хааннаах.
• Тоҥтон толлубат, ириэнэхтэн иҥнибэт буол.
• Ойуурдаах куобах охтубат, дьонноох киһи бохтубат.
• Үөрэх баар – бараммат баай.
• Сүгэ кыайбатаҕын сүбэ кыайар. 
• Норуот күүһэ – көмүөл күүһэ.
• Аҕыйах тыл минньигэс, элбэх тыл сымсах. 
• Киһи тыла – ох. 
• Кырдьаҕастан алгыһын, эдэртэн эйэтин ыл.
Көмө матырыйааллар:
Тыл туһунан өс хоһооннор:
Бар дьон тыла – ох, санаата – батас.
Уус тыл уу күүһэ күүстээх.
Ох тыл уотунан салыыр.
Тыл сүрэ уот буолар.
Киһи тыла уоттааҕар абытай.
Тыл туһунан иһирэх этиилэр...

Төрөөбүт тылын билбэккэ эрэн киһи норуотун, дойдутун таптыан, ытыктыан сатаммат.

В.А. Сухомлинскай

Сахалыы саҥа
Саха үөрэҕэ
Салааланан сайдан
Сандааран таҕыстын!
А.И. Софронов

Кэриэһим – кэннибэр хааларым:
Кэхтибэт кэрэкэ тылларым.
П.А. Ойуунускай

